
Porqué voltar aos contos? 
O conto chama á porta de todas as idades porque todos son o espello 
da época na que foron escritos e porque falan dunha serie de arquetipos 
e temas que percorren a literatura popular e o noso imaxinario desde hai 
moito tempo. Por iso as relecturas que se están facendo desde hai anos son impor-

tantes, porque falan de algo profundo e son unha invitación a redescubrir 
a forma en que se tratan temas como a curiosidade ou a independencia 
feminina, pero tamén a esa estraña obsesión con danar os pés das mulle-
res en diferentes contos.

Obxectivos
yyCrear un espectáculo que, desde o hu-
mor, poña en cuestión os contos tra-
dicionais, a visión idealizada do amor 
romántico a división de roles por sexo.
yyAchegar esta proposta aos centros de 
ensino, as redes de centros CIMM e ás 
entidades vencelladas ás políticas de 
Igualdade cun formato de espectáculo 
de calidade pero axeitado ás condicións 
de exhibición das súas programacións.
yyPromover entre espectadoras e espec-
tadores a asunción de valores igualita-
rios e reforzar entre eles a autoacepta-
ción, mellorando a imaxen que cada un 
deles teñen de sí mesmos.
yyNutrir, desde as táboas, á construción 
da identidade baseada en criterios de 
aceptación dun mesmo e da diversida-
de dos outros.
yyContribuír á erradicación da violencia de 
xénero e a localización daqueles com-
portamentos que son sinais de alerta.
yyEnfrontar este desafío apostando pola 
diversidade de audiencias, con com-
promiso cultural, social e comunitario.

yySeguir explorando os temas que afec-
tan e que interpelan á Compañía, coma 
testemuñas do tempo que lle toca vivir.
yyRealizar unha montaxe elaborada e 
estimulante, poñendo o foco nos es-
pectadores e espectadoras con quen 
o grupo arela dialogar intensamente 
cumprindo as expectativas das au-
diencias máis esixentes.
yyAnovar e arriscar cunha proposta de 
total actualidade facendo reflexionar e 
gozar a partes iguais.
yyPromover a igualdade de xénero entre a 
mocidade e previr condutas de violen-
cia machista.
yyFomentar as relacións afectivas sas 
e responsables, poñendo os coidados 
no centro.
yyVincular literatura e teatro e achegar 
estas dúas disciplinas á mocidade e 
ao público en xeral dun xeito atractivo 
para eles/elas a través dunha linguaxe 
fresca e satírica que enganche co pú-
blico adolescente.



Dí Maruxa Torres no prólogo da súa edición en papel: 
“Non hai muller que, antes de empezar a vivir, non necesite que lle 
conten unha historia como esta. Se non a escoita vivirá a vida que 
outros dispuxeron para ela, nunha condición inferior, cunha felicidade falsa, e con 
premios que cheiran a fume. As maiores adoitamos dar por sentado que iso xa se 
fixo: plantar cara e dicir «non». A nosa Cincenta, sen cinza na fronte e coa cabeza moi 
alta, avísanos de que cada xeración, cada muller, ten que volver empezar. Porque, á 
que se descoida, os tacóns altos, ese agasallo envelenado, condúcena a un camiño 
de espiñas. Póñena a cociñar perdices para calquera príncipe, titular ou secundario. E 
pode acabar non recoñecéndose, non sabendo como chorar as súas vidas impostas”.

A autora
NUNILA LÓPEZ SALAMERO

Nada en Barcelona no ano 
1966, aínda que de orixe aragonesa, ten 
unha dilatada carreira como “contista”. 
Nunila López Salamero descríbese como 
artista escénica, contista, inventora dos 
seus propios contos, fada poligoneira, pa-
llasa e, sobre todo, como unha nena que 
quere salvar ao mundo a base de garga-
lladas directas ao corazón. Con todas as 
súas historias dános a benvida ao seu 
mundo que se asenta no dereito á igual-
dade e á diferenza.

Xunto coa artista plástica Myriam Came-
ros Sierra, escribe “A Cincenta que non 
quería comer perdices” a petición dun 
grupo de mulleres afectadas polos malos 
tratos. A editorial Planeta fíxose cos de-
reitos, publicándoa en 2009.

A autora, Nunila López Salamero, reci-
biu o Premio Racimo en 2009. Publicou 
tamén, xunto con Myriam Cameros Sie-
rra, “Cuentos para antes de despertar”. 

Sinopse
Este conto podería comezar dicindo: 

“Unha vez había unha moza que non es-
taba soa e unhas perdices que voaban 
felices”, pero non. Esta historia, escrita 
por Nunila López Salamero fálanos dun-
ha moza perdida que pretende desmontar 
os falsos mitos ao redor do amor román-
tico, fálanos de tantas historias de prince-
sas liberadas por príncipes azuis que, en 
demasiados casos saen ras. A cincenta 
que non quería comer perdices é un con-
to moderno para nenos/as que revisa con 
humor o papel que desempeñou a muller 
durante moito tempo. É un alegato que 
defende a liberdade de ser quen unha 
queira ser e como unha queira ser.

Esta peza pon en cues-
tión o papel que xogaron na 
historia os contos de fadas nos 
que se acaba por promover o rol 
das nenas como entes pasivos 
agardando a que lles pidan a man. “A 
cincenta que non quería comer perdices” 
fala de temas tan de actualidade como a 
violencia de xénero, que segue sendo un 
problema entre os máis novos.


